
AITA JULIAN LIZARDI 
IL ZAN 1735-KO MAYATZAREN 17-AN 

R. I. P. 

A STEASU-n, «Urzuriaga» deitzen dan basarri echean, jayo zan Lizar- 
di ospetsua, 1695-ko Azaroa-ren 29-an. Bere antziñakoak Aya-n 

«Lizardi-azpikoa» izendatutako eche purubekoak ziran. 
Gaztetandik, geyago oraindik, umetandik, esagu tu zitzayon Jaun- 

goikoa ganako naitasun sutzu eta pizkorra. 
Gaztain zugatz zar baten oñian egiten zituben, bere otoitz bero, 

biziyak. Zugatz ura zutik dago oraindik, eta asteasutar zintzoak ez dira 
bere aurretik igaro-ko Agur-Mari bat biyotzetik erregutu gabe. 

Amazazpi urte zitubenian Jesuita sartu zan Lizardi, ta Ameriketara 
bigaldu zuten beste lagun batzubekin. 

Tukuman-go Kordoba-n egin zituben ikaspenak, eta 1721-garren ur- 
tian apaiz zan. 

Ichasoz Buenos Aires-tik Paraguay-ra zijoala iya galduban arkitu 
zan, eta orduban artu zuben asmo sendo ta irmia andik aurrera in- 
dioai erlijio egiazkoa erakusten igarotzia bere bizi guzia. 

Eta esan eta egin, gerostik indio artian bizitu zan, eta beren artian 
eriyotza arkitu zuben. 

1735-ko Mayatza-ren 16-an meza ematen ari zala, chiriguarrak geziz 
josi zuten eta bere anima garbi, chukun, ederra, igo zan betiko zorion- 
tazunetara. 

Urte guchi dala aren gorputz doatsua ekarri zan Asteasu-ra, ta ar- 
kitzen da bertako eleiz apañian. 

Gipuzkoarren nai bizienetakoa da, donearen artean ikustea alderi- 
etara jasa, gipuzkoar Lizardi ospetsua. 

